
به‌شى یه‌كه‌م: راپۆرت

پێشه‌كى:
چاودێریکردن و هەڵسەنگاندنی ئه‌داى بەرپرسانی یەکەی کارگێری 
و بەڕێوبەرەکان و هه‌روه‌ها شــێوازى دانان و ده‌ســتبه‌كاربونیان، 
لــه‌ گرنگترین كاره‌كانــى كۆمه‌ڵی مه‌ده‌نیه‌، بونــى ئه‌م چاودێریی 
و هه‌ڵســه‌نگاندنه‌، ده‌رفــه‌ت ده‌دات بــه‌ هاوڵاتیــان و خــودى ئه‌و 
به‌رپرســانه‌ و ئــه‌و لایه‌نه‌ سیاســیانه‌ش كه‌ له‌ پشــتیانه‌وه‌ن، بۆ 
ئه‌وه‌ى بزانن ئاســتى ئــه‌دا و خزمه‌تگوزارییه‌ پێشكه‌شــكراوه‌كان 

له‌سه‌ر ده‌ستى ئه‌وان چۆن و تاچه‌ند بوه‌.
له‌م ســۆنگه‌یه‌وه‌ راپۆرتى ئه‌مجاره‌ى یه‌كه‌ى چاودێریی حكومه‌تى 
خۆجێــی گه‌رمیــان، تایبــه‌ت ده‌كه‌یــن به‌م پرســه‌ و بــه‌ وردیی 
به‌دواداچون ده‌كه‌ین له‌سه‌ر پرسی دانان و چاودێرییكردن و ئه‌داى 

به‌رپرسانى حكومیی له‌ گه‌رمیان.

ئیــدارەی گەرمیــان ســەرۆکی یەکــە کارگێریەکانــی پێکدێــت لە 
سەرپەرشــتیاری ئیــدارەی گەرمیان و دو جێگرەکــەی لەگەڵ دو 
قایمقام )کەلار و کفری( و ٨ بەڕێوبەری ناحیە )رزگاری، پێباز، 
شــێخ تەویل،ئاوەســپی، ســەرقەڵا، مەیدان، کۆکــس و قۆرەتو(، 
لەگــەڵ ١١ بەڕێوبەرایەتــی گشــتی و ١٣ بەڕێوبەرایەتــی ئەمنی، 
کۆی ئەمانــە لەگەڵ فەرمانگە و بەڕێوبەرایەتیەکانی دیکە دەکاتە 

نزیکەی ٧٠ پۆست.
هه‌مــو ئه‌م پۆســتانه‌، پۆســتى سیاســین، واتــا به‌ڕێوبه‌ره‌كانیان 

كه‌سانێكن كه‌ له‌لایه‌ن حزبه‌كانه‌وه‌ داده‌نرێن. 
ســنورى گه‌رمیان به‌وپێیه‌ى له‌ژێر ده‌ســه‌ڵاتى یه‌كێتى نیشــتمانى 
كوردســتان دایــه‌، بۆیــه‌ زۆرینــه‌ى ره‌هــای ده‌زگا حكومیه‌كان و 
به‌ڕێوبه‌ره‌كانــى، بــه‌ر ئــه‌م حزبه‌ كه‌وتوه‌، به‌ڵام له‌گه‌ڵ ئه‌وه‌شــدا 
چه‌ند پۆستێكى دیكه‌ هه‌ن كه‌له‌ چوارچێوه‌ى رێكه‌وتنێكى یه‌كێتى 
له‌گه‌ڵ لایه‌نه‌كانى دیكه‌ له‌ ســاڵی 2014، دراون به‌ حزبه‌كانى ترى 

وه‌كو: گۆڕان، یه‌كگرتوى ئیسلامی و كۆمه‌ڵی دادگه‌ریی.

هەریەکە لە یەکێتی و گۆڕان و کۆمەڵی دادگەری میکانیزمەکانیان 
تاڕادەیەک هاوشێوەیە بۆ دیاری کردنی نوێنەرەکانیان، ئەوەش بە 

وتەی خۆیان لێهاتویی و بڕوانامەیە.
جێگــری مەڵبەندی ١١ یەکێتی لە گەرمیان، ئاماژە بەوەدەکات بۆ 
هەر پۆستێک کە پشــکی یەکێتی بێت لەڕێگەی ئۆرگانەکانیانەوە 

داوای سیڤی دەکەن.
عاســی عه‌لی، جێگــری مەڵبەندی یەکێتی لــە گەرمیان لە بارەی 
پێوەرەکانییانەوە وتی: بڕوانامە، توانا و لێهاتویی گرنگترین ســێ 

خاڵی ئێمەیە.
بزوتنــەوەی گۆڕانیش هەمان پێوەری هەیە بە یەک خاڵی جیاواز. 
فەیســەڵ حەســەن،  باژێروانــی مەکۆی کەلارى گــۆڕان، دەڵێت: 
توانای بەڕێوبردن، دوای بڕوانامەو لێهاتویی، له‌ پێوه‌ره‌كانمانه‌ بۆ 
دیارییكردنى كاندیدی پۆســته‌كان، هەروەک بە هەماهەنگی ژوری 

حکومەتی بزوتنەوەی گۆڕان نوێنەرەکان یەکلادەکەینەوە.

کۆمەڵــی دادگــەری تەنهــا یەک پۆســتی لە حکومەتــی خۆجێی 
گەرمیان هەیە، حەســەن محەمەد ســاڵح، بەرپرســی مەڵبەندەکە 
دەڵێــت: لە پەیــڕەوی ناوخــۆی حزبەکەماندا ئەوە دیــاری کراوە 
کە هەر مەڵبەندێک دەســەڵاتی دیاریکردنی نوێنەری خۆی هەیە، 
بۆیە هەرکەســێک لەنــاو حزبەکە مەرجی ئەو پۆســتەی تێدابێت 

بانگدەکرێت و لە رێگەی هەڵبژاردنەوە کەسێکیان هەڵدەبژێرین.
ئەمە لە کاتێکدایە جێگری مەڵبەندی یەکێتی دەڵێت: هەندێکجار لە 
مەڵبەند کەسەکان دەست نیشان دەکەین و دەینێرین بۆ مەکتەبی 
رێخستن دواتر بۆ مەکتەبی سیاسی، هەندێکجاریش لەگەرمیان بە 

راوێژ لەگەڵ سەرو خۆمان پیشنیاری کەسەکان دەکەین.
هه‌رچــی یه‌كگرتوى ئیسلامییشــه‌، ئه‌وا نه‌مانتوانى قســه‌ى ئه‌وان 
له‌سه‌ر ئه‌م بابه‌ته‌ وه‌ربگرین، چونكه‌ پاش چه‌ند جار په‌یوه‌ندی و 
ئاراســته‌كردنى پرسیاره‌كان بۆ به‌رپرسی مه‌ڵبه‌ندی گه‌رمیانى ئه‌و 

حزبه‌: بورهان موزه‌فه‌ر، به‌ڵام خۆی له‌ وه‌ڵامدانه‌وه‌ بوارد.

١١. پێوەری حزبەکان بۆ هەڵبژاردنی بەرپرسەکان. پێوەری حزبەکان بۆ هەڵبژاردنی بەرپرسەکان

یەکەم: دیاریکردنی سەرۆکی یەکە کارگێڕیەکان و بەڕێوبەرە گشتیەکانیەکەم: دیاریکردنی سەرۆکی یەکە کارگێڕیەکان و بەڕێوبەرە گشتیەکان

ئەگەرچــی حزبەکان جەختیان لــە گرنگی بڕانامەکە کردوە کەچی 
بەڕێــژەی زۆرینــە ئەمە لــە نوێنەره‌کانیــان رەنگــی نەداوەتەوە، 
به‌شــێوه‌یه‌ك زۆرێك له‌وانه‌ى به‌رپرسیارێتیان وه‌رگرتوه‌، پسپۆڕی 

ئه‌و بواره‌ نین.
لەگەڵ ئەوەشدا رێژەی زۆرینەی بەڕێوبەرەکان کە یەکەی چاودێری 
گفتوگۆی لەگەڵ کردون کۆکن لەسەر ئەوەی پسپۆڕی گرنگە لەوانە 
)دارا ئەحمەد هەڵگری بڕوانامەی بەکالۆریۆس لە جوگرافیا، شادیە 
حســێن هەڵگری بڕوانامەی بەکالۆریۆس لە زانســتی کشــتوکاڵ، 
عەزیز محەمەد هەڵگری بڕوانامەی یاسا، سەردار محەمەد هەڵگری 
بڕوانامەی یاســا، دلێر عەبدوڵڵا هەڵگری بڕوانامەی یاســا، ژیلوان 
عادل هەڵگری بڕانامەی یاســا و یادگار فەتاح، هەڵگری بڕانامەی 

زانستی جیۆلۆجی(.
بۆچونی جیاواز هەیە لەسەر گرنگی بونی پسپۆڕی لەوانە هەریەکە 
لە بەڕێوبەری وەبەرهێنانی گەرمیان  و چاودێری و گەشــەپێدانی 
کۆمەڵایەتــی و نــەوت و کانزاکانی گەرمیان رایــان وایە مەرج نیە 

بەڕێوبەر پسپۆڕی لەگەڵ دەزگاکە بگونجێت.
هونەر مەحمــود، کە بەڕێوبەری وەبەرهێنانــی گەرمیانە هەڵگری 
بڕوانامەی بەکالۆریۆسە لە زانستی خاک و ئاو، دەڵێت: مەرج نیە 
بۆ پۆســتەکان کەسەکە پسپۆڕی خۆی بێت، بەڵام بونی باشترە، 
ئــەوەی گرنگە لــە بەڕێوبــەردا هەبێت ٢ خاڵە ئــەوەش هونەر و 

بوێریە.
هــاوڕای ئەو، دەرون عومەر، کــە هەڵگری بڕوانامەی بەکالۆریۆس 
لە یاســاو رامیاری و ماســتەر لــە پەیوەندییــە نێودەوڵەتییەکانه‌ 
وبەڕێوبەری چاودێری و گەشەپێدانی کۆمەڵایەتی گەرمیانە، وتی: 
بۆ هەندێک لە فەرمانگەکان پێویستیە، بەڵام هەندێک لە فەرمانگە 

چەندین پسپۆڕی جیاوازی بۆ دەبێت.
لەگــەڵ ئەوەشــدا ئەگەرچی حزبەکان لــە وەڵامەکانیان جەختیان 
لــە ئەزمــون دەکــردەوە کەچی لە ئەســڵی دانانی بەرپرســەکان 
دەردەکەوێت کە بە پێی پرنســیپەکانی خۆیان نیە و به‌شــێكیان 

بێئه‌زمون یان كه‌م ئه‌زمونن.
شــادییە حسێن، ئاماژە بەوەدەکات ئەو کاتەی بوە بە بەڕێوبەری 
گشــتی هیچ ئەزمونێکی بەڕێوبردنی نەبوە. هاوشێوەی ئەو ژیلوان 
عــادل، دەڵێــت: وەکو پۆســت ئەزمونــم نەبو، بەڵام ئەفســەری 
یاســایی بــوم . لەگەڵ ئەوەشــدا دەرون عومــەر، ئەزمونی نەبوە 
تەنها ئەوەنەبێت، لەگەڵ رێکخراوە نێودەوڵەتیەکان کاری کردوە.

لەگەڵ ئەوانەشدا هونەر مەحمود، دەڵێت: کەمترین کات فەرمانبەر 
بــوم و راســتەوخۆ بومەتە ســەرۆک بــەش دواتریــش بەڕێوبەری 
بەڕێوبەرایەتیــەک بوم. بــەڵام یادگار فەتــاح، دەڵێت: پێش بون 
بە بەڕێوبەر جێگری بەڕێوبەری چاودێری بازرگانی گەرمیان بوم.

٢٢. پسپۆڕی و ئه‌زمون و رۆڵی له‌ دانانى بەڕێوبەره‌کان. پسپۆڕی و ئه‌زمون و رۆڵی له‌ دانانى بەڕێوبەره‌کان

ئەندامێکــی ئەنجومەنــی پارێــزگای ســلێمانی ئاشــکرای دەکات 
چەند پۆســتێکی حکومی بە نایاســایی بەرپرسەکانی دانراون کە 
بەشــی زۆرینەیان لە پشــکی یەکێتین و دەتوانرێت پۆستەکانیان 

لێوەربگیرێتەوە.
کەریــم عه‌لــی، وتــی: »بە پێی یاســای ژمــارە ٣ ســاڵی ٢٠٠٩ 
ئەنجومەنی پاریزگاکان و یاسای ئەنجومەنی وەزیرانی ساڵی ١٩٩٢، 
بڕیاری ژمارە یەکی ســاڵی ٢٠١٥ پەرلەمانی کوردســتان هەندێک 
بەرپرسی گەرمیان دەسەڵاتەکانیان نایاسایە )ناشەرعیە(، چونکە 
نەگەڕاونەتەوە بۆ ئەنجومەنی پارێزگا بۆ متمانە پێشبەخشــینیان، 

کە زۆرینەیان لە پشکی یەکێتین«.

ئــەو ئەندامەی ئەنجومــەن نمونەش دەخاتــەڕو و دەڵێت: هەردو 
جێگــری سەرپەرشــتیار ئیــدارەی گەرمیان )یه‌كێتــى و گۆڕان(، 
قایمقامــی کفــری )یه‌كێتــى(، لەگــەڵ ئەوەشــدا کاتــی خۆی بۆ 
بەڕێوبــەری گشــتی شــارەوانیەکان )یه‌كێتى( هەڵامان لەســەری 

دروستکرد تا هاتە ئەنجومەن بۆ متمانە پێبەخشین.
کەریم عه‌لی، ئاشکرای دەکات ئەگەر ئەندامانی پەرلەمان و داواکاری 
گشتی و ئەنجومەنی پارێزگای سلێمانی سکاڵا لە دادگای کێڕگێری 
تۆماربکەن لەســەر ئــەم پرســە پۆســتەکانیان لێوەردەگیرێتەوە 
لەگەڵ ئەوەشــدا ئەرکی  ئیدارەی گەرمیانە ئەمە قبوڵ نەکات کە 

بە نایاسایی بەرپرسەکانی گەرمیان دەستبەکاربن.

چالاکوانــان رەتــی دەکەنــەوە پســپۆڕی و لێهاتویــی بــە هەنــد 
وەرگیرابێت بۆ دانانى به‌رپرسانى پۆستە حکومیەکان لە گەرمیان، 
ئــەوان پێوەری »ملکەچ بــون بۆ حزب و لایەنی کۆمەڵایه‌تی« بە 

هۆکاری دانانی کەسەکان دەزانن.
شاهۆ عەبدوڵڵا، لە ساڵی )٢٠٠٥(ـەوە چالاکی مەدەنیە لە قەزای 
کــەلار، دەڵێــت: له‌دانانى بەرپرســەکان یــه‌ك پێــوه‌ر له‌به‌رچاو 
ده‌گیرێت، ئه‌ویش حزبییه‌، ئه‌وه‌ى له‌به‌رچاو نه‌گیرێت پســپۆرییه‌، 

له‌سه‌روى نه‌وه‌د له‌سه‌دا به‌مشێوه‌یه‌ لە گەرمیان.
ئەمە بۆچونی ›عوســمان حەسەن‹یشــه‌ كــه‌ چالاکوانێکی قەزای 
کفریــە و ماوەی ١٠ ســاڵە چاودێرە بەســەر حکومــەت، دەڵێت: 
دەستنیشــانکردنی بەپرســەکانی حکومەتــی گەرمیان به‌ پێوه‌رى 

حزبیەکی بێ ســەلیقەیە، زۆرترین شــتێک رەچاو کرابێت پێوەری 
حزبی بونە، شارەزایی و ئەزمون کەمترین پێوەر بون.

بۆچونێکــی دیکــەش هەیــە کــە نزیکی کەســەکان لە بەرپرســە 
حزبیــەکان و پرســی کۆمەڵایەتی خراونەتە ناو دانانی کەســەکان 

وەک بەرپرسی حکومی.
ســەیوان مه‌حمود، چالاکوانێکی کۆمەڵگــەی مەدەنیە لە ناحیەی 
باوەنور، دەڵێت: بەرپرســە حزبیەکان کەسەکان بە بەپێی نزیکی 
لەخۆیانــەوە دادەنــەن نــەوەک شــیاوی. ئەمە بۆچونی ســەردار 
رەسوڵ-یشــه‌ كه‌ دانیشتویه‌كى مەیدانه‌، بەڵام ئەو بەدیوێکی تردا 

دەڵێت: پیوەری دانانەکانیان حیزبی و کۆمەڵایەتیە.

٤٤. ئەندامێکی ئەنجومەنی پارێزگای سلێمانی: بەشێک لە بەرپرسە حکومیەکان پۆستەکانیان نایاساییە. ئەندامێکی ئەنجومەنی پارێزگای سلێمانی: بەشێک لە بەرپرسە حکومیەکان پۆستەکانیان نایاساییە

٣٣. چالاکوانان: حزبەکان بە شوێن کەسی شیاو و پسپۆڕدا ناگەڕێن. چالاکوانان: حزبەکان بە شوێن کەسی شیاو و پسپۆڕدا ناگەڕێن

٥٥. پەرلەمان: ئاگەدارین چەند پۆستێک بە نایاسایی وەرگیراوە. پەرلەمان: ئاگەدارین چەند پۆستێک بە نایاسایی وەرگیراوە

دانانــی پێوەری حزبــەکان بە بۆچونــی پســپۆڕێکی پەرەپێدانی 
نێودەوڵەتــی زۆر کــۆن و تەقلیدین کە ئەمەش بە هۆکار دەزانێت 

بۆ ئەوەی نوێنەرەکانیان گونجاو نەبێت بە گوێرەی پۆستەکان.
ســامان عەزیــز، هەڵگــری بڕوانامــەی ماســتەر لــە پەرەپێدانی 
نێودەوڵەتی وتی: »لێرە پۆستەکان وەک هەلی کار دەبینرێت«.

وتیشــی: لــە وڵاتانی پێشــکەوتوی جیهاندا بــۆ نوێنەرەکانیان لە 

ئیدارە سیســتەمی پۆینت بەیســک بەکاردەهێندرێــت، بنەماکانی 
ئەوەیە ئەو کەســە چەند زمان دەزانێت؟ هەڵسەنگاندنی لە بواری 
ئایتی بۆ دەکات لەگەڵ پرۆگرام زانین، ســیفەتی ســەرکردایەتی و 
بنەمایی بەڕێوبردنی چۆنە، هەربۆیە ئەو سیســتەمە هاوکاردەبێت 
بۆ ئەوەی ئەو کەســانەی کە شــیاوی پۆست نین گلەیان نەمێنێت 

و کارئاسانیشە بۆ حزبەکان.

بەڕێوبەری گشــتی پەروەردەی گەرمیان ده‌ڵێت: خۆشەویستی بۆ 
بواره‌كه‌ هانده‌رى بوه‌ بۆ وه‌رگرتنى پۆسته‌كه‌.

دارا ئەحمەد، وتى: ”لەبەر خۆشەویســتیم بۆ پیشەی مامۆستایی 
داوای وەرگرتنی ئەو پۆستەم کرد، ئامانجم زۆربو لەوانە پێگەیاندنی 
نەوەیەکــی خوێنــدەوار و بــە درێژکردنەوەی دەوام و نەهێشــتنی 
دو دەوامــی لە ناوەندەکانی خوێندندا، بەشــداریکردنی دایباب لە 
پڕۆســەی پەروەردەو فێرکردندا، شــەفافیەت ببێتە بنەمای کار و 
کەمکردنــەوەی رۆتین، لەگەڵ کردنی فەرمانگە پەروەردەیەکان بە 
دەزگایەکی خزمەتگوزاری لەپاڵ ئەرکە سەرەکێکەدا کە پەروەردەو 

فێرکردنە“.
هــۆکاری پشــت وەرگرتنی پۆســتی بەڕێوبەری گشــتی کاروباری 
چاودێــری و گەشــەپێدانی کۆمەڵایەتی بە وتــەی دەرون عومەرى 

به‌ڕێوبــه‌رى، لای ئەو ”خزمەتکردن و ئەزمونکردنی پیشــەو کاری 
نوێ بوە“ بەهۆکاری ئەوەی ئەو کوڕی پێشمەرگەیەکی کەمئەندامی 

سەنگەرە، بەوەش زیاتر لە بارودۆخ کەمئەندامان دەزانێت.
هونەر مەحمود، نزیکەی هەشــت مانگــە بەڕێوبەری وەبەرهێنانی 
گەرمیانــە دەڵێــت: ئامانجــم لــە وەرگرتنــی ئــەم پۆســتە بــۆ 

بەرەوپێشبردنی ئاستی وەبەرهێنان بو له‌ ناوچه‌كه‌. 
یادگار فەتاح، رۆژی )٢٠١٥/٢/٢٣( وەک بەڕێوبەری بەڕێوبەرایەتی 
نەوت و کانزاکانی گەرمیان دەســتبەکاربوە، دەڵێت: »ئەمەویست  
تواناکانم لەگەڵ ئەو زانســتەی هەمبوە لە پســپۆڕی خۆم بەکاری 
بێنم بۆ خزمەتــی گەرمیان، بە ئامانجی جێبەجێکردنی کۆمەڵێک 

پلان کە هەمبوە«.

گەرمیــان ١١ ســەرۆکی یەکــەی کارگێڕی هەیە کــە پێکهاتوە لە 
سەرپەرشــتیاری ئیــدارەی گەرمیان، ٢ قایمقــام و ٨ بەڕێوبەری 

ناحیە.
دو قایمقامەکەی گەرمیان خۆیان دەبورن لە قسەکردن کە ئەمەش 
دەبێتــە جێگەی پرســیار لەســەریان، لەگەڵ ئــەوەدا بەڕێوبەری 
ناحیەکان بۆ وەرگرتنی پۆستەکانیان تێڕوانینی جیاوازیان هەیە.

سەردار محەمەد فەتاح،  لە ساڵی )٢٠٠٣(ـــەوە وەک بەڕێوبەری 
ناحیە دەستبەکاربوە ئێستا ماوەی کەمتر لەشەش مانگە بەڕێوبەری 
ناحیەی ســەرقەڵایه‌، بۆ ئامانجەکەشــی وتی: »بۆ ئەوەی بتوانم 
لەڕێگەی ئەم پۆســتەوە خزمەتێک بکــەم بەو ناوچانەی کە تێیدا 

بەرپرسیارم«.
پۆســتی  عەبدوڵــا،  محەمــەد  عەزیــز   )٨-٧-٢٠١٥( رۆژی 

بەڕێوبــەری ناحیــەی باوەنــور وەردەگرێــت، دەڵێــت: »ئامانجم 
خزمەتکردنــی ھاوڵاتــی و بەشــداریکردن بو لە بەرەوپێشــبردنی 
کاری ئیداری و حکومڕانی تەندروســت و جێبەجێکردنی پرنسیپی 

دەستاودەستکردنی دەسەڵات و بنیاتنانی حکومەتی ھاوڵاتی«.
بەڕێوبەرەکــەی ناحییــەی مەیــدان، بــاس لە پرســی بنبڕکردنی 
گەندەڵــی دەکات. دلێــر عەبدوڵــا مەحمود، لە ســاڵی )٢٠٠٦(
ـــەوە بــوە بە بەڕێوبەری ناحیە، پۆســتەکەی ئێســتای لە رۆژی 
)٢٠١٩/٩/١(ـــه‌وه‌ وەرگرتوە. وتی: »ســەره‌تا پێشنیارم بۆ کرا 
ببمــە بەڕێوبەری ناحیە چونکە یاســاناس کەمبــو ئەو کاتە، ئیتر 
ویستم لەو رێگەیەوە گەرمیان ئاوەدان بکەمەوە و دەستی گەندەڵی 
ببڕم لەگەڵ چەســپاندنی عەدالەت و رێگەنەدان بە دەستخســتنە 

نێو کاری حکومەت لەلایەن خەڵکی بەرژەوەندیخوازه‌وه‌«.

کوردســتان  پەرلەمانــی  لــە  یاســایی  لیژنــەی  ئەندامێکــی 
ئاماژەبــەوەدەکات کــە لە مــاوەی رابردو ئاگــەداری ئەوەبون کە 
چەند بەرپرسێک پۆستەکانیان نایاسای بوەو نەچوتە ئەنجومەنی 

پارێزگا بۆ وەرگرتنی متمانە.
جەلال محەمەد، ئەندامی لیژنەی یاسایی لە پەرلەمانی کوردستان 
وتی: ئێمە ئاگەداری ئەوەین لە رابردودا، بەڵام ئێســتا زۆر کەمە 
بۆ ئەوانەش هەڵوێستمان هەبوە کاتی خۆی کاریگەریشی هەبوە.

وتیشــی: ئــەوە ئەرکــی ئەنجومەنــی پارێــزگای ســلێمانیە هــەر 
بەرپرســێک نەچوە ئەنجومەن بە یاداشــت ئاڕاســتەی پەرلەمانی 

بکات بۆ ئەوەی ئیشی لەسەر بکەین.
لە بارەی رێکارەکانی پەرلەمان بۆ ئەو حاڵەتانە وتی: بەرپرسەكه‌ 
دەبێت بچێتە ئەنجومەنی پارێزگا و لەوێ متمانە بەدەســتبهێنێت، 
ئەوکات دەتوانیت لە پۆســتەکەی بەردەوامبێت، ئەگەر نا رێکاری 

دیکە دەبێت.

٦٦. پسپۆڕێکی پەرەپێدانی نێودەوڵەتی: لێرە پۆستەکان وەک هەلی کاردەبینرێت . پسپۆڕێکی پەرەپێدانی نێودەوڵەتی: لێرە پۆستەکان وەک هەلی کاردەبینرێت 

٧٧. چۆن بەرپرسەکان پۆست وەرده‌گرن؟ . چۆن بەرپرسەکان پۆست وەرده‌گرن؟ 
أ: بەڕێوبەرەگشتیەکان و بەڕێوبەری فەرمانگەکانأ: بەڕێوبەرەگشتیەکان و بەڕێوبەری فەرمانگەکان

ب: سەرۆکی یەکە کارگێڕيیەکانب: سەرۆکی یەکە کارگێڕيیەکان

گۆڕان کە دوەم حزبی ناوچەکەیە لە باڵادەستی پۆستە ئیداریەکان، 
بــە رێــژەی ٩٠٪ لە نوێنەرەکانیــان رازین، بەرپرســی حزبەکەش 

دەڵێت: »نوێنەرەکانمان کێشەیان بۆ دروست نەکردوین«.
فەیســەڵ حەســەن، وتی: بەشــێوەیەکی زۆرباش لە ئەدای تیمی 
گۆڕان رازین، تائێستا بە باشی کارەکانیان ئەنجامداوە، هیچ گرفت 

و کێشەیەکیان بۆ دروست نەکردون.
وتیشی: نوێنەرایەتی راستەقینەی بەرنامەو ئامانجەکانی بزوتنەوەی 
گۆڕانیــان کردوە، ئەو دروشــمانەی کە لەکاتی بەنگەشــەکاندا بە 

خەڵكی خۆمان داوە بە رێژەی ٩٠٪ جێبەجێیان کردوە.
پێچەوانــەی یەکێتی، بە وتەی باژێڕوانی بزوتنەوەی گۆڕان ئەمان 
وەک حــزب مــاوەی هەڵســەنگاندنیان هەیــە بــۆ نوێنەرەکانیان. 
فەیســەڵ حەســەن باســی لەوەکرد بە وردی کار و چالاکیه‌کانیان 
دەخەنە ژێر چاودێری و هەڵسەنگاندن، ماوەی ٦ مانگ بۆ ساڵێک 
هەڵســەنگاندن بۆ نوێنەرەکانــی خۆیان دەکەن و دەینێرینە ژوری 

حکومەتی بزوتنەوەکە. 

کۆمەڵی دادگەری، جەختدەکاتەوە رێگری لەبەردەم نوێنەره‌کەیان 
هەیە بۆ ئەوەی بەرنامە و پلانەکانی وەک خۆی جێبەجێبکات.

حەســەن محەمەد ســاڵح، وتی: نوێنەری ئێمە لە حکومەت باجی 
حزبەکەی دەدات ئاســتەنگی بۆ کارەکانی دروســتدەکرێت، بەڵام 

ئێمە رازین لە نوێنەرەکەمان.
هەروەک ئەوە دەخاتەڕو ئەو کەســەی پۆستی پێدەدرێت دەیکەنە 

ئەندامی مەڵبەند مانگانە کارەکانی بە راپۆرت ئاڕاستەی ناوەندی 
حکومەت و پەرلەمانی حزب دەکات کە سەر بە ئەنجومەنی باڵای 
کۆمەڵــی دادگەریە و دەڵێت: ئەو ناوەندە بنەمای تایبەتیان هەیە 
بــۆ چاودێریکردنــی نوێنەرەکانمان، وەک مەڵبەنــدی گەرمیانیش 
سەردانی دەکەین و لێپرسینەوەی لێدەکەین و لە هەندێک بابه‌تیش 

دا خەڵکی زانیاریمان دەداتێ.

یەکێتــی کە پشــکی زۆرینــەی پۆســتە حکومیەکانــی گەرمیانی 
بەدەســتە، دانبەوەدادەنێت هەندێک نوێنەریان ئەرکەکانیان وەک 

خۆی جێبەجێنەکردوه‌. 
جێگــری مەڵبەنــدی ١١ رێکخســتنی یەکێتی لــە گەرمیان، باس 
لەوەدەکات نوێنەریان هەبوە نەیتوانیوە ئەو متمانە و پەیامەی کە 

یەکێتی خواستی بوە جێبەجێی بکات. 
عاسی عەلی، وتی: هەندێک لەو هەڤاڵانەمان راپەراندنی ئەرکەکانیان 
بــە پێی خواســت وئامانجەکانی یەکێتی نەبــوە و لە ئەرکەکانيان 

سەرکەوتو نەبوە، بەڵام بە رێژەیەکی باش لە بەشێکیان رازین.
ئەمــە ئــەو پرســیارە دێنێتــە پێش: ئاخــۆ بــە چ پێوەرێک ئەو 

هەڵسەنگاندنە ئەنجام دەدەن؟

 عاسی عه‌لی، دەڵێت: لە رێگەی ئۆرگانەکانەوە گلەیی و گازندەکان 
لە سەریان دێتەوە بۆمان، ئەوکاتە بە گوێرەی پێوەرەکانی خۆمان 
لەگەڵ ئەو بەرپرسە دائەنیشین ئەگەر دەرکەوت ئەو کەسەی ئێمە 
متمانەمان پێ بەخشــیوە وەکو پێویست ئەرکەکەی رانەسپاردوە، 
لێپرســینەوەی لەگــەڵ دەکەین، هــەروەک لە رێگــەی دەزگاکانی 
راگەیاندنیشــەوە ئــاگاداری رەخنــە و گلەیــەکان دەبین لەســەر 

نوێنەرەکانمان و بەدواداچونی بۆ دەکەین.
ئەمــە بــە بــێ ئــەوەی کات و مــاوەی دیاریکراویــان هەبێــت بۆ 
هەڵســەنگان لەگــەڵ نوســینەوەی ئــەو بنەمایانــەی کــە دەبێت 

بەرپرسەکە ئەنجامی بدات.

١١. هه‌ڵسه‌نگاندنى حزبه‌كان. هه‌ڵسه‌نگاندنى حزبه‌كان

دوەم: هەڵسەنگان بۆ بەرپرسانی یەکەی کارگێڕی وبەڕێوبەرەکانی ئیدارەی گەرمیاندوەم: هەڵسەنگان بۆ بەرپرسانی یەکەی کارگێڕی وبەڕێوبەرەکانی ئیدارەی گەرمیان

ا. یەکێتی نیشتمانى كوردستانا. یەکێتی نیشتمانى كوردستان

ب. بزوتنه‌وه‌ى گۆڕانب. بزوتنه‌وه‌ى گۆڕان

ج. کۆمەڵی دادگه‌رییج. کۆمەڵی دادگه‌ریی

خــودی به‌ڕێوبــه‌ره‌كان لــە هەڵســەنگاندن بۆ خۆیان دەبنە ســێ 
گروپــی جیــاواز، هەندێکیان ناڕازین لەوەی بە دەســتیان هێناوە، 

گروپەکەی دیکەشــیان رەزامەندن بەرێژەیەکی مامناوەند، گروپی 
سێیەمیش تاڕادەیەکی زۆرباش لە کارەکانیان رازین.

٢٢. بەڕێوبه‌ره‌كان خۆیان لە کارەکانیان رازین؟. بەڕێوبه‌ره‌كان خۆیان لە کارەکانیان رازین؟

بەڕێوبەرەکــەی وەبەرهێنــان رازی نیە لەوەی بەدەســتی هێناوە. 
هونــەر مه‌حمــود، وتــی: رازی نیم لــەوەی بەدەســتم هێناوە بۆ 
دەزگاکەم، چونکە لە ئاستی ئەو پلانەی کە بۆم داناوە نیە، لەبەر 

ئەوەی لە سەرەتای بەرپرسیارێتێکەم دام.
کاتی دەســت بەکاربون بەڕێوبەری ئێستای وەبەرهێنانی گەرمیان 
)١٧\١١\٢٠٢٠(ـــە،  ئەو کارە گرنگانەشی کە کردویەتی بە وتەی 
خۆی ئەمانەیە: چارەسەرکردنی کێشەی پڕۆژەکانی نیشتەجێبون 
کە لەماوەی رابردودا هەبوە بەشێکیم چارەسەر کردوە و ئەوانەش 
کۆتای پێئەهێنین کە ماویەتی، رێكخستنەوەی کاری بەرێوبەرایەتی 
کــە بــەلای منــەوە زۆر گرنگ بو لــە روی کاروبــاری هاوڵاتیان و 

مامەڵەی وەبەرهێنەرەکان.

هاوشــێوەی ئەو، ژیلوان عادل، به‌ڕێوبه‌رى ناحیه‌ى شــێخ ته‌ویل، 
دەڵێــت: ئەوەی لــە توانام دا ھەبو کردومە، بەڵام بەھۆی قەیرانی 
دارایــی و کۆرۆنــاوه‌ نەمانتوانــی وەکــو پێویســت و ئــەوەی کە 

بەرنامەمان بۆ دانابو وەکو خۆی جێبەجێی بکەم .
ئەو ســێ خاڵەی ژیلوان عادل، دیاری کردوە وەک باشــترین کاری 
خــۆی، بریتیــن لــه‌: رێزگرتــن و بەڕێکردنی مامەڵــەی ھاوڵاتیان 
بەبــێ کەمتەرخەمــی و رۆتیــن، ئەنجامدانــی چەندیــن پــرۆژەی 
خزمەتگوزاری لە بواری رێگاوبان و پێویســتی رۆژانەی ھاوڵاتیانی 
سنورەکە، لەگەڵ ئەوەشدا دروستکردنی پۆندو بەنداوی بچوک بۆ 
رێگــری لە وشکەســاڵی لە چەند گوندێکی ســنورەکەدا لە رێگای 

رێکخراوەکانەوە.

گروپی یەکەم: ناڕازیگروپی یەکەم: ناڕازی

لە گروپی دوەمدا شــادیە حســێن، بەڕێوبەری گشــتی کشتوکاڵی 
گەرمیان هەیە کە رۆژی )٢٨/٥/٢٠١٥( دەســتبەکاربوە، دەڵێت: 

بە رێژەی )٦٠ بۆ٧٠٪( رازیم لەوەى بەدەستم هێناوە.
دەشڵێت: بە پێوەری ئەوەی پاڵپشتی جوتیاربوم بەبێ جیاوازی، 
پاڵپشتی وەبەرھێنەران بوم بۆ دروستکردنی پرۆژەی  کشتوکاڵی، 
خۆشــبەختانە لەو ھەنگاوانە زۆر ســەرکەوتوبوم، ئێستا گەرمیان 
خاوەن پرۆژەی کارگەی زەیتی زەیتون، ســەربرینخانەی په‌له‌وه‌ر، 
چەندیــن ھەڵێنــەری جوجــک، کارگــەی بەرھەمهێنانــی قارچک، 
پرۆژەی تەواوکاری گاوداری .....ھتد، پاراستنی مافی جوتیارانەی 

کە کەوتونەتە سنوری مادەی ١٤٠.
هەروەک بەڕێوبەری گشــتی پەروەردەی گەرمیان تاڕادەیەک رازیە 
لەوەی بە دەســتی هێنــاو و دەڵیت: بەڕێــژەی )٦٥٪( توانیومە 

پلانەکەم جێبەجێ بکەم.
ئه‌و کە لە ســاڵی )٢٠١٢(ـــەوە دەســت بەکاربوە، لە بارەی رازی 

بونــی لە خــۆی دەڵێت: ئــەو کارە گرنگانەی کردومــە هەڵمەتی 
دروســتکردنی بینای قوتابخانە بەتایبەتی لەماوەی ساڵی یەکەمی 
دەســتبەکاربونم، چونكه‌ ســاڵانی دواتر بەهــۆی قەیرانی دارایەوە 
هەڵمەتەکە وەســتا، هه‌روه‌هــا نۆژەنکردنەوەی بینــا کۆنەکان بە 
هەوڵــی بەردەواممــان بۆ دابینکردنی بودجەی پێویســت لە لایەن 
رێكخــراوەکان و وەزارەت و خێرخوازانــه‌وه‌، له‌گه‌ڵ شــەفافیەت و 

نەهێشتنی رۆتین لە بەڕێوبەرایەتی پەروەردەکان.
بەڕێوبەری ناحیەی باوەنــور، عەزیز محەمەد، ده‌ڵێت: تاڕادەیەک 
رازیــم، ٧٠٪ پلانەکانــم جێبەجێکــردوە، ئــەوەی نەمانتوانیــوە  

ئەنجامی بدەم لەدەرەوەی ئیرادە و توانای دەسەڵاتم بوە .
»کارکــردن بە روحی بەرپرســیارێتی و یــەک تیمی و ھەماھەنگی 
دروست کردن و کاری یەکتر تەواو کردن، به‌لای عەزیز محەمەده‌وه‌ 
لــە خاڵــە گرنگەکانــی کارەکانێتى، هەروەک دەشــڵێت: »لەڕوی 

شەفافیەتەوە تا ئاستێکی باش کارم کردوە«.

گروپی دوەم: رازیگروپی دوەم: رازی

ئەوانەی کەوتونەتە گروپی ســێیەم هەڵســەنگاندنێکی زۆرباشیان 
بــۆ کارەکانی خۆیان هەیە، لەوانە بەڕێوبەری گشــتی چاودێری و 
گەشەپێدانی کۆمەڵایەتی دەڵێت: ٨٥٪ پلانەکانم جێبەجێ کردوە، 

هەربۆیە سەروی ٨٠٪ رازیم لە کارەکانم.
دەرون عومــەر، وتیشــی: خاڵی زۆر هەن کە جێگەی شــانازیمە، 
لەوانــە: کردنــەوەی بنکــەی کەمئەندامانی قــەزای دوزخورماتو، 
پەیمانگەی هیوای نابیستان، دایەنگەی مناڵانی خانەقین، مۆڵەتدان 
بە ٩ دایەنگە و ماڵی ئاهو بۆ بەساڵاچوان، لەگەڵ پاڵپشتی دارایی 
بــۆ ٢٢٩ پــڕۆژەی بچوک بــۆ کەمئەندامان و بێوەژنــان لە قەزای 
کەلار، هێنانی پڕۆژەی پاراستنی مناڵ لە ساڵی )٢٠١٧(ـــەوە کە 
بەوهۆیەوە زیاتر لە ١٦٥ کچ و کوڕ بە گرێبەست هەلی کاریان بۆ 

رەخساوە.
هەروەهــا یادگار فەتــاح، بەڕێوبەری نــەوت و کانزاکانی گەرمیان 

٨٠٪ رەزامەندیی له‌ كاره‌كه‌ى دا بۆخۆی داناوه‌.
باســی کارە گرنگەکانــی بەمشــێوەیە دەکات: کردنــەوەی بنکەی 
پشــکنینی مەرزی پەروێزخان رۆڵی باشــی هەبو لە رێگری هاتنی 
ســوتەمەنی خراپ بۆ ســنورەکە، دابینکردنــی تاقیگەی گەڕۆک، 
کــە بۆیەکەمجــارە تاقیگەی ٢٤ کاتژمێری گــەڕۆك بکەوێته‌کار لە 
کوردســتان، دانانی پلان بۆ رێکخســتنەوەی کانەکانی چەو و لم، 

رێکخستنەوەی کاری بەڕێوبەرایەتیەکە.
هاوشــێوەی ئەو، ســەردار محەمەد، بەڕێوبەری ناحیەی سەرقەڵا، 

هێمــا بۆ ئــەوەدەکات کــە زۆر رازیە لە کارەکانــی، وتی: چونکە 
ماوەی 25 ساڵە بە دڵسۆزی و دور لە گەندەڵی و بە دەستهێنانی 

بەرژەوەندی شەخسی خزمەت دەکەم.
دەشــڵێت: توانیم بونیــادی ئیدارەی ناحیــەی کۆکس )کوڵەجۆ( 
بــدەم بە دامەزراندنــی فەرمانگەکانــەوە و دامەزراندنــی نزیکەی 
120 فەرمانبەر، دروســتکرنی 600 خانو بۆ دانیشتوای ناحیەکە و 
راکێشانی کارەبا بۆ زۆربەی گوندەکان و دروستکردنی چەندین بینای 
حکومی، لە ناحیەی قۆرەتوش چەندین پرۆژەم جێبەجێکردوە بۆ 

نمونە گەیاندنی کارەبای نیشتمانی بۆ 33 گوندی ناحیەکە.
لەگەڵ ئەمانەشدا بەڕێوبەری ناحیەیی مەیدان کە پێشتر بەڕێوبەری 
ناحیەکانــی نەوجــول، ئاغجەلــەر و کۆکــس بوە، دەڵێــت: رازیم 
لەوەی کردومەو ئاسودەشــم، چونکە پۆستەکەم بەکارنەهێناوە بۆ 

گەندەڵی.
کارە گرنگەکانــی بــەم شــێوەیە دەخاتەڕو: پاراســتنی هەیبەتی 
ئیدارە، رێگەنەدان بەگەندەڵی ســەره‌ڕای ئەوەی من لەو شــوێنانە 
خزمەتــم کــردوە کەنەوتــی تیدا بــوە و ئەو پارەیــه‌ی لەنەوت بۆ 
بەرێوەبــەری ناحیەکان دەهات بەنوســراوی فەرمی رەدم کردەوە، 
لەگــەڵ ژینگــە پارێزی یەکێکم لەو کەســانەی بەتوندترین شــێوە 
ســزای تاوانبارانــم داوە و لەهەمو تەمەنــی ئیداریم هیچ راوچیەک 
بێ ســزای توند لای من دەرنەچوە، رێگا نەدان بەتەجاوز لەهەمو 
سنوری گەرمیان تاکە كەسم کە دوکانی ئامر لیوام روخاندبێت«.

گروپی سێیەم: زۆر رازیگروپی سێیەم: زۆر رازی

كه‌ریــم عه‌لــی، ئەندامــی ئەنجومەنــی پارێــزگای ســلێمانی باس 
لــەوەدەکات لــە ئەنجومەن نەتوانراوە لێپرســینه‌وه‌ لە بەرپرســی 
کەمتەرخەم یان ئەو کەسانەی هاوڵاتیان گلەی و گازندەی زۆریان 

لێی هەبوە بكرێت، ئەوەش بە هۆکاری حزبی و سیاسی.
»ئەو باردۆخە سیاسیە هەیە، رێگربوە لەوەی متمانە لە بەرپرسە 
حکومیــەکان وەربگرینەوە، چەند بەپرس هەبوە کەمتەرخەم بوە، 
بــەدەم هاوڵاتیــەوە نەهاتوە گلەی زۆری لەســەر هەبوە لە ســەر 
ئاســتی گەرمیــان کەچی متمانــەی لێوەرنەگیراوەتــەوە«. کەریم 

عه‌لی، وادەڵێت.

ئەمــە لــە کاتێکدایه‌ به‌پێی یاســایی ژمارە ســێ ســاڵی )٢٠٠٩(
ی ئەنجومەنی پارێزگاکان، ئەنجومەن دەســەڵاتی لێســەندنەوەی 

متمانەی هەیە لە سنوری دەسەڵاتی ئیداری پارێزگاکەی.
کەریم عه‌لی، وتیشــی: »ئەگەر ئەندامانی ئەنجومەن و ئەنجومەن 
هاوکارم بێت ئەســڵەن متمانە لە بەشێکی بەرپرسەکانی گەرمیان 
وەردەگرینــەوە لەگەڵ ناوچەکانی دیکەی دەســەڵاتی ئەنجومەن، 
هەروەک رێز و ســوپاس پێشــکەش بەو بەرپرســانەش بکرێت کە 

ئەرکەکانی خۆیان بە زیادەوە دەکەن«.

رەنگدانەوەی حزبی بون بەلای شــاهۆ عەبدوڵڵاوە خاڵێکی خراپی 
بەرپرســەکانە:  هه‌رچــى حــزب بڵێت هه‌ر ئــه‌وه‌ ئه‌نجام دەدەن، 
پۆســته‌ حكومییــه‌كان دەخه‌نه‌ نــاو ململانێی حزبیــه‌وه‌، نه‌بونى 
هه‌ماهه‌نگــى له‌نێــوان خۆیاندا، هه‌روه‌ها بەدواداچــون نەکردن بۆ 

چاكردنه‌وه‌ى كه‌موكورتى پرۆژه‌كان.
عوســمان حەســەن، چالاکوانــی مەدەنــی هەمــان بۆچونی هەیە 
بــە زیادکردنــی ئــەوەی کە  بەرپرســەکان کەم توانــا و ناکارا و 
کەمتەرخــەم و ناشــەفافن، دەڵێــت: زۆرینەیان تەنهــا لەبەرچاو 

گرتنی خود و حزب شتێکی گرنگە لایان.
بەلەبەرچاوگرتنــی ئــەم قســانە، شــارەزای بــواری پەرەپێدانــی 
مرۆیــی، ســامان عەزیز، دەڵێت: » لێــرە ئامانج و پلانەکانی ئەم 
بەرپرســانە لەگــەڵ مــاوەی جێبەجێکردنــی نەنوســراونەتەوە تا 
بزانرێت چەندیان ئەنجامداوە، ئەمە بۆ خودی وەزارەتەکانیشــیان 
راســتە، لەگەڵ ئەوەشدا خاڵی لاوازی بەرپرسە ئیداریەکان لایەنە 
کۆمەڵایەتیەکەیانە، رەنگە ســودێکی کەمی هەبێت، بەڵام باشترە 

ئیداری بن نەوەک پێگەی کۆمەڵایەتیان بەکاربهێنن«.

١١. ئەنجومەنی پارێزگای سلێمانی: بەربەستی سیاسی رێگربوە. ئەنجومەنی پارێزگای سلێمانی: بەربەستی سیاسی رێگربوە

٤٤. تێکەڵکردنی ململانێی حزبی لە کارەکانیان. تێکەڵکردنی ململانێی حزبی لە کارەکانیان

چاودێرانــی حکومەت و چالاکوان جەختدەکەنەوە کە بەرپرســانی 
گەرمیان زۆرینەیان کەمتەرخەم و ناشەفاف بون و جیاکاری دەکەن 
لە بەدەمەچونی کاری هاوڵاتیان، لە ئەرکە ئیداریەکەشیاندا توانای 

بڕیاردانیان نیە.
»لە بەڕێوبەری گشــتی و قایمقام و بەڕێوبەری ناحیەو بەرپرســە 
ئیداریەکانی گەرمیان کەمینەیەک دڵسۆزو چالاکن« ئەمە تێڕانینی 
کەریــم علــی، ئەندامــی ئەنجومەنــی پارێــزگای ســلێمانیە. ئەو 
ئاماژەبەوەدەکات کە لە کۆی دەســەڵاتی حکومەتی هەرێم ناڕازیە 

لە نێویشیدا بەرپرسانی گەرمیان.
هۆکارەکەشــی دەخاتــەڕو دەڵێــت: چەندیــان لە خەمی شــەقام 
و خزمەتگــوزاری رێگاوبانــەکان و کارەبــا و ئــاودان بــۆ خەڵک؟ 
زەوی نایاب لەبری ســودی گشــتی داویانە بە شەخســی خۆیان و 
کۆمپانیاکانیان. چەندیان توانیویانە ســەروت و ســامانی نەوت و 
مــەرز بەشــێکی بگەڕێننەوە بۆ خزمەتی گەرمیان؟ یان شــێوازی 

مامەڵییان لە گەڵ هاوڵاتیان ئەگەر بەنمونە وەربگرین.
نەبونی توانای بڕیاردان بە یەکێک لە خاڵە لاوازەکانی بەرپرســان 

لە گەرمیان دەدرێتە قەڵەم.
ســەردار رەســوڵ، چالاکــوان و شــارەزای بــواری کارگێــڕی ئەم 
خاڵــە دەخاتــەڕو و دەڵێــت:  نەبونــی توانای بڕیــاردان، کەمی 
هێــزی فشاربۆســەروی خۆیــان و چارەســەرنەکردنی کێشــەکان 
دادپەروەرانــە،  بەشــێوەی  دەســەڵاتیان  جێبەجێنەکردنــی  و 

دەرنەچونیان لە قاڵبی حزبەکانیان پێمان دەڵێن چەند لاوازن.
دەشپرسێت: چۆن پێیان بڵێن سەرکەوتون؟ کوا قوتابخانەی نوێ، 
سەنتەرێک، نەخۆشــخانەیەک، چاککردنی رێگایەک، دروستکردنی 
شــوێنکی گەشتیاری، دابەشــکردنی سوتەمەنی و چارەسەری ئەو 
هەمــو زیادەڕۆییە کەدەکرێتە ســەر زەوی موڵکی گشــتی ئەمانە 

سەلمێنەرنی ئەوەن کە لاوازن.
سەیوان مەحمود، چالاکوانێکی کۆمەڵگەی مەدەنی کە نزیکەی ٧ 
ساڵە لەو بوارەدا چالاکە دەڵێت: زۆرینەی بەڕێوبەرەکانی ئیدارەی 
گەرمیان لەئاست بەر پرسیارەتی نین، زۆرینەیان بەناوی قەیرانی 

دارایەوە دەستوپێی خۆیانیان بەستوەتەوە و ئیش ناکەن.

٣٣. چالاکوانان: بەرپرسانی گەرمیان نەتوانای بڕیاردانیان هەیە نە داکۆیکاربون بۆ خزمەتگوازری. چالاکوانان: بەرپرسانی گەرمیان نەتوانای بڕیاردانیان هەیە نە داکۆیکاربون بۆ خزمەتگوازری

سێیەم: دورخستنەوەی بەڕێوبه‌ر و گۆڕانکاری یان مانەوە بۆ چەندین ساڵسێیەم: دورخستنەوەی بەڕێوبه‌ر و گۆڕانکاری یان مانەوە بۆ چەندین ساڵ



چالاکوانــان هێمــا بۆئەوەدەکــەن مانــەوەی ماوەیەکــی زۆری 
بەرپرســان لە پۆســتەکانیان بە بێ پلان و بەرنامە، کاریگەری 
کردوەتەســەر ئــەو دەزگایانە و لاوازی کــردون، کەچی بەهۆی 
پشتیوانی خێڵ و حزبەکەی هەر بەدەوام ئەبێت لە پۆستەکەی.
»ئەگــەر دەرکــەوت پلەباڵایــەک کەمتەرخەمــە و بــاش نییــە 
بــا هــەر لەســەره‌تای خولــی یەکــەم بگۆڕێت، نــەوەک لەبەر 
رەزامەندی کەســایەتی خیڵ و هــۆز و حیزبایەتی بەرێوەبەرکە 
یان بەرپرســەکە هەرچــۆن بێت قبوڵبکرێت‹. ئەمە قســەکانی 

رەسوڵە. سەردار 

شــاهۆ عەبدوڵــا، پێــی وایــە ئه‌گه‌ر ئه‌و كه‌ســه‌ى پۆســتێكى 
پێده‌درێــت ره‌زامه‌ندى هاوڵاتیان به‌ده‌ســت بێت له‌ پێشــكه‌ش 
كردنــى خزمه‌تگوزارییــه‌كان، ئه‌وه‌ ده‌كرێت له‌چوارســاڵه‌وه‌ بۆ 
هه‌شــت ســاڵ بــه‌رده‌وام بێــت، به‌مه‌رجێك خــاوه‌ن به‌رنامه‌ و 

ســتراتیژێك بێت بۆ به‌ڕێوه‌به‌رایه‌تییه‌كه‌ى.
بەڵام، عوســمان حەســەن رای وایە مانەوەی ئەو کەســانە بۆ 
کاتێکــی زۆر لــە پۆســتەکانیان دەبێتە مایــەی لاوازبونی ئەو 

دەزگایە.

بڕیــار هەیە گۆڕانــکاری بکڕێت لە پۆســتە حوکمیەکان، بەڵام 
تائێســتا میکانیزمی گۆڕانکاریەکان دیــار نیە و جێبەجێکردنی 

پێنەکردوە. دەستی 
ئاماژەبــەوەدەکات  یەکێتــی،  مەڵبەنــدی  بەرپرســی  جێگــری 
گۆڕانکاریــەکان کەوتونەتــە دوای هەڵبژاردنەکانــی عێــراق کە 

بریــارە )١٠ئۆكتۆبەر( بەڕێوەبچێت
عاســی عەلــی، دەڵێت: نە دەتوانم شــوێنەکە دیــاری بکەم چ 

بەڕێوبەرایەتیه‌کــی گشــتیە یــان چ پۆســتێکە گۆڕانكاریی تیا 
ده‌كرێت، نه‌ ده‌شــتوانم بڵێــم گۆڕانکاریەکان زۆرە یان کەمە.

لــە بــارەی گۆڕانکاریەکانەوە، فەیســەڵ حەســەن، وتی: ئەمە 
پەیوەســتە بــە بەڕێوەنەچونی خولــی دوەمــی هەڵبژارنەکانی 
خــۆی  ئاســایی  مــاوەی  کــە  پارێــزگاکان  ئەنجومەنەکانــی 
تێپەڕانــدوە، هەرکاتێــک هەڵبژاردن بکرێت ئێمــە تیمێكی تازە 

حکومەت. دەنێرینە 

7

٣٣. مانەوەی زۆری بەرپرسەکان لە پۆستەکانیان ئەو فەمانگانەی لاوازکردوە. مانەوەی زۆری بەرپرسەکان لە پۆستەکانیان ئەو فەمانگانەی لاوازکردوە

٤٤. دەست بە گۆڕانکاری لە چەند پۆستێک دەکرێت. دەست بە گۆڕانکاری لە چەند پۆستێک دەکرێت

یەکێتــی: هــۆکاری سیاســی و ئیداریــە رێگــرە لــە گۆڕینــی 
بەرپرسەکانمان 

مــاوە مــاوە گۆڕانــکاری دەکرێت لە پۆســتەکان، لەگــەڵ ئەوەدا 
بەڕێوبەرایەتی و فەرمانگە هەیە لە دروستبونیەوە یەک بەڕێوبەری 
هەیــە. یەکێتــی بابەتی سیاســی و ئیداری بەڕێگــری بەردەمیان 
دەزانێــت بۆ ئەوە، هەروەک باس لــەوەدەکات بەڕێوبەریان هەبوە 
بەهــۆی کەمتەرخەمی و نابەرپرســیاریەتی دوریان خســتوەتەوە، 

بەڵام ئاشکرای ناکەن کە چ پۆستێک بوە.
عاســی عەلی، جێگری به‌رپرســی مەڵبەنــدی گەرمیانی یەکێتی، 
وتی: هەر کەســێک کە دەخرێتە پۆســتێکەوە بە پێی هەڵبژاردنی 
ئەنجومەنی پارێزگا بۆ چوارساڵە، بەڵام لە گەرمیان کەسی وامان 

هەیە دە ساڵ زیاترە لە پۆستێکدایە.

لەبەرامبەر ئەو پرسیارەی کە بۆچی یەکێتی ئەو هەنگاوەی نەناوە 
كــه‌ نوێبونەوە لە پۆســتەکان بــکات، وتی: پێمــان وایە هۆکاری 
ئــەوەی  ناتوانین گۆڕانکاریەکان بکەین قۆنــاغ و هەلومەرجەکان 

هێناویانەتە بون، هۆکارەکانیشی سیاسی و ئیدارین.
ئەو بەرپرسەی یەکێتی ئاشکرای دەکات بەرپرسی حکومی هەبوە 
لە پۆســتەکەی دوریانخســتوەتەوە، بەبێ ناوهێنــان و ئاماژەدان 
بــە ژمــارەی ئــەو بەرپرســانەی بــەو هۆیــەوە لە پۆســتەکانیان 

دورخراونەتەوە.
 لەگەڵ ئەوەشــدا وتی: هۆکاری دورخســتنەوەکانیان ئەوەبوە کە 
نەیانتوانیــەوە ئەو ئامانجــەی کە یەکێتی هەیبوە جێبەجیی بکەن 
کە خزمەتکردنی چین و توێژەکانە، بۆیە سەرئەنجام لامانبردوە.

گــۆڕان: ئەگەر گۆڕانکاری بکەین لە پۆســتەکان مانای ئەوەنیە 
بەرپرسەکەمان خراپ بوە.

لەگــەڵ ئــەوەی  باژێروانــی مەکۆی کــەلار گۆڕانــکاری بە گرنگ 
دەزانێت و دەڵێت: »بە گۆرانکاری رۆحێکی تازە و خوێنێکی تازە 
دێتە ئەو شــوێنە«. بەڵام هیچ بەرپرســێکیان لە پۆستەکەی دور 
نەخستوەتەوە ئەگەرچی گلەی گازندەی هاوڵاتیانی لەسەربوبێت.

فەیســەڵ حەســەن، باس له‌وه‌شــدەکات: ئەگــەر ئاڵوگۆڕێک یان 
گۆڕانــکاری بکەیــن مانــای خراپــی بەڕێوبەرەکە نیــە، بەڵکو بە 

گوێرەی بەرژەوەندی باڵای بزوتنەوەکەیە.
هەروەک هیچ بەرپرسێكیشــیان لە کار دورنەخســتوەتەوە، بەڵام 

بڕیاری گۆڕانکاریان لە پۆستەکانیان داوە.

کۆمەڵ: متمانەمان نیە نوێنەرەکەمان بگۆڕین 
کۆمەڵی دادگەری دودڵە لەوەی بەرپرسەکەیان بگۆڕن و متانەیان 
نیــە کە ئەو کەســە لابەرن حزبە باڵادەســتەکان نەبنــە رێگر لە 

ناردنی نوێنەری دیکەیان بۆ ئەو شوێنە.
حەســەن محەمەد، وتی: ئێمە وەک کۆمەڵ کەســێک ویســتومانە 
بیگۆڕین کەچی رێگری بۆ دروســتکراوە لە شــارەکانی دیکە بۆیە 

متمانەمان نیە گۆڕانکاری بکەین.

٢٢. حزبەکان. حزبەکان



بەربەستی حزبی، یەکێکە لەو رێگریانەی کە بەڕێوبەر و سەرۆکی 
یەکــە کارگێڕیەکان ئاماژەی پێدەکەن، بەڕێوبەرێکیش ئاشــکرای 
دەکات کە بەرپرسەکان لە ئاستی باڵا دەستوەردەدەنە کارەکانیان.
هەریه‌کە لە شــادیە حســێن، دەرون عومەر لە پشکی بزوتنەوەی 
گۆڕان و عەزیز محەمەد، لە پشکی کۆمەڵی دادگه‌ری، دەستێوەردانی 
حزبی بە بەربەستی بەردەم کارەکانیان دەزانن، بەڵام دەستنیشانی 

ناکەن ئاخۆ حزبەکەی خۆیانە یان حزبی باڵادەست.

بەڵام دلێر عەبدوڵڵا، دەڵێت: »بەربەســتەکان بەگشــتی بەرپرسە 
باڵاکانــن، مــن بۆ خۆم بەهیچ شــێوەیەک نەتوانــراوە بە زۆر هیچ 
کارێکــم پێبکەن، باجی ئەوەشــمداوە، بــەڵام هەیبەتی حکومەتم 

پاراستوە«.
هەروەک بەڕێوبەرەکەی ناحیەی سەرقەڵا، جەختدەکاتەوە دەست 
تێوەردانــی جۆراوجۆر لە کاروبارەکان بەربەســتی بۆ کارەکانیان 

دورستکردوە.

 ئەم دو خاڵە بەشی زۆرینەی بەرپرسە ئیداریەکان کۆکن لەسەری. 
عەزیــز محەمەد، دەرون عومەر، دارا ئەحمەد، ســەردار محەمەد، 

شادیە حسێن و یادگار فەتاح، ئەمە بەگرفت دەزانن.
بەڕێوبەری ناحیەی سەرقەڵا دەڵێت: »بونی ئەو یاسا و رێنماییانە 
لــە بواری کاڕگێریــدا کە ماوەیەکی زۆرە دەرچــوە، خۆی بوە بە 
بەربەســت بۆمــان، هەروەهــا هەندێك یاســا دەردەکرێــت وەکو 
پێویســت پرســوڕا وەڕناگیرێــت، ئەمەش دوبارە رێگــر دەبێت لە 

بەردەم کارەکانمان«.
لەگەڵ ئەوەشــدا یادگار فەتاح، دەڵێت: زۆرجار یاســاکان بون بە 

کۆتۆبەند لەبەرامبەر کارەکانمان.

ئەمــە لــە کاتێکدایــە دارا ئەحمەد، بــاس لــەوەدەکات تێڕوانینی 
جیــاوازی کابینــەی یەک لــەدوای یەکــی حوکمــەت و وەزارەتی 
پەروەردە بۆ پڕۆسەی پەروەردەو فێرکردن ئاستەنگی بۆ کارەکانی 
دروستکردوە لەگەڵ مامۆستایان کە هەوڵنادەن بۆ بەرزکردنەوەی 
ئاســتی زانســتی و رۆشــنبیریان، به‌شــێوه‌یه‌ك کۆمەڵــگا بەرەو 
قۆناغێک رۆشــتوه‌ کە تێیدا بەهای زانستخوازیی لە پاشکەشەدایە 

و بەها مادیەکان برەوی پەیدا کردوە.
لــە کۆی هەمــو ئەو  بەڕێوبەر و بەرپرســە ئیداریانــەی گەرمیان 
ســەرجەمیان کۆکن لەســەر ئەوەی کە  دۆخی ئابوری و دارایی و 
نەبونی بودجەی ساڵانە، ئاستەنگی بۆ کارەکانیان دروستکردوە.

لەبەرامبــەر بون و نەبونی پســپۆڕی و ئەزمــون ئەوەی گرفتە بۆ 
بەرپرســە ئیداریەکانی گەرمیان کەمی و نەبونی خولی بەڕێوبردن 

و سەرکردایەتیە.
بە سەرســوڕمانەوە عەزیز محەمەد، وتی: : »تاکو ئێســتا شەش 

ساڵە بەڕێوبەری ناحییەم یەک خولی حکومیم نەبینیوە«.
هونەر مەحمــود، بەڕێوبەری وەبەرهێنان کە بەرپرســیاریەتیەکی 
هەســتیار و گرنگی ئابوریە، دەڵێت: »هیــچ خولێکی بەرێوبردنم 
نەبینیــوە، بەڵام ئەزمونم وەرگرتوە لەگەڵ ئەوەشــدا خاڵێكی زۆر 
گرنگــە کــە نەک تەنهــا بەرێوبــەر بەڵکو فەرمانیش ئــەو خولانە 

ببینێت«.
یادگار فەتاح و شــادییە حســێن، بەهەمان شــێوە هیچ خولێکی 

هاوشێوەیان نەبینیوە.
ئەمــە کە کاتێکدایە كه‌ ژیلوان عادل، ئاماژەبەوەدەکات ئەوکاتەی 
بزوتنەوەی گۆڕان کە کاندیدی کردوە بۆ پۆستەکەی چەند خولێکی 

چۆنێتی بەڕێوبردن و سەرکردایەتی بۆ کردونەتەوە.

دارا ئەحمــەد، باس لەوەدەکات خولی بینیوە تایبەت بۆ بەڕێوبەر 
و سەرکردایەتی بە هەردو شێوەی سەربەخۆ و لەلایەن وەزارەتەوە 
كــه‌ تیــادا بەشــداریی کــردوە، خولەکانیش لە ئاســتی لۆکاڵی و 

جیهانی دا بوە.
هەروەک ســەردار محەمەد، دەڵێــت:  زۆر خولم بینیوە لە رێگەی 
وەزارەتــی ناوخــۆ و رێکخراوەکانــه‌وه‌، گرنگترین خــول لە وڵاتی 
لوبنــان بەشــداریم کردوە بۆ ماوەی یەک مانــگ بە ناوی »خولی 

سەرکردەی گەنج« له‌ ساڵی 2009.
ئەمە لە کاتێکدایە ســامان عەزیز، شــارەزای پەرەپێدانی مرۆیی، 
دەڵیــت: ناکرێت کەســێک هیــچ ئەزمونێکــی نەبوە و کــراوە بە 
بەڕێوبــەری گشــتی، ئەمــە هەڵەی زەقــن، لەگەڵ ئەوەشــدا هیچ 
خولێکیان نەبینیوە لە بواری کارگێڕی، ئیتر چۆن ئیدارە ئەدەن؟ 
ئێســتا بنەمای پێشــکەوتنی هەروڵاتێک بەندە بە ئیدارەدانیەوە، 

ئیدارەی دواکەوتو واتا وڵاتێکی دواکەوتو.

١١. دەستێوەردانی حزبی و بەرپرسە باڵاکان. دەستێوەردانی حزبی و بەرپرسە باڵاکان

٢٢. گرفتی یاسایی و کارگێڕی. گرفتی یاسایی و کارگێڕی

٣٣. پەرەپێنەدانیان لە بواری سەرکردایەتی و بەڕێوبردن. پەرەپێنەدانیان لە بواری سەرکردایەتی و بەڕێوبردن

چواره‌م: بەربەست و گرفتی بەردەم بەڕێوبەرەکانچواره‌م: بەربەست و گرفتی بەردەم بەڕێوبەرەکان

لــەم کابینەیەدا پێدانی پۆســتی )پارێــزگار، ئیدارە، قایمقام، 
به‌ڕێوبــه‌رى ناحیــە، بەڕێوبــەری گشــتی، بەڕێوبــەر( گۆڕانی 
بەســەردا هاتوە و مەرج و پلەبەندی بۆ دیاریکراوە کە دەبێت 
کەســەکان ئەزمونیــان هەبێت لەگەڵ پســپۆڕی لەگەڵ چەندین 

دیکە. خاڵی 
جــەلال محەمــەد، ئەندامــی لیژنــەی یاســایی لــە پەرلەمانــی 
کوردســتان، دەڵێــت: ئەمــە کارێکــی زۆرباشــبو بــۆ ئــەوەی 
کەسی شیاو بەرپرســیاریەتی پێبدرێت، ئێستا هەر وەزارەتێک 

رێنمایــی خــۆی هەیــە بۆ دانانــی بەڕێوبــەرە گشــتیەکان کە 
سەرەکیانە. مەرجی  پسپۆڕی 

زیاتر وتی: »بەڵام بۆ قایمقام و بەڕێوبەری ناحیەکان بڕوانامەی 
بەکالۆریۆس یەکێکە لە مەرجەکانی، بەمەش کەســێک کە هیچ 
ئەزمونێکی نەبوە لە فەرمانبەری یان پســپۆڕی لەو بوارەنەبوە 
ناکرێت بە بەڕێوبەری گشــتی و پۆســتە ئیداریەکانی دیکە کە 

پێکرد«. ئاماژەم 

55. لیژنەی یاسایی پەرلەمان: چی دیکە وەک پێشو بەرپرس بۆ پۆستەکان دانانرێت . لیژنەی یاسایی پەرلەمان: چی دیکە وەک پێشو بەرپرس بۆ پۆستەکان دانانرێت 



پرۆفایلی پۆستەکانی به‌شێك له‌ بەڕێوبەرەکانی ئیدارەی گەرمیانپرۆفایلی پۆستەکانی به‌شێك له‌ بەڕێوبەرەکانی ئیدارەی گەرمیان

9



10

پۆســـته‌ حكومیه‌كانـــى ســـنورى گه‌رمیان هه‌مـــوى به‌ركه‌وتـــه‌ى حزبییه‌، هیچ پۆســـێكى حكومی به‌ كه‌ســـانێك 
نادرێـــت كـــه‌ له‌روى سیاســـییه‌وه‌ ســـه‌ربه‌خۆ بن. زۆرینـــه‌ى ره‌هـــای پۆســـته‌كانیش لای یه‌كێتى نیشـــتمانییه‌، 

به‌شـــێوه‌یه‌ك له‌كـــۆی نزیكـــه‌ى )70( پۆســـت، ته‌نها )11( پۆســـتیان لای ئـــه‌و حزبه‌ نیه‌.

هیـــچ ســـه‌قفێكى زه‌مه‌نیـــی نییه‌ لـــه‌ وه‌رگرتنـــى پۆســـته‌كان، بۆنمونه‌ ئه‌م پۆســـته‌ بۆ ماوه‌ى ئه‌وه‌نده‌ ســـاڵه‌، 
به‌شـــێوه‌یه‌ك به‌ڕێوبـــه‌ر هه‌یـــه‌ 10 ســـاڵه‌ له‌ پۆســـته‌كه‌ى دایه‌.

حزبـــه‌كان خۆیان ئه‌و كه‌ســـانه‌ دیاریی ده‌كه‌ن كه‌ پۆســـتى به‌ڕێوبـــه‌رى حكومی وه‌ربگرن، بـــه‌ڵام ئالیه‌ته‌كانیان 
رون نییـــه‌، بـــه‌ڵام هه‌مویـــان لـــه‌وه‌دا هاوبه‌شـــن كه‌ كه‌ســـه‌كه‌ ده‌بێـــت كادر و ئه‌ندامـــى حزبه‌كه‌یـــان بێت بۆ 

ئـــه‌وه‌ى پۆســـته‌كه‌ى پێ بده‌ن.

ته‌نهـــا لـــه‌و پۆســـتانه‌دا نه‌بێـــت كه‌ یاســـا ناچـــارى كـــردوه‌، ئه‌گینا لـــه‌ پۆســـته‌كانى دیكـــه‌دا زۆر گرنگیی به‌ 
پســـپۆڕێتى نادرێـــت، ئه‌مه‌ش لـــه‌لای هه‌مو حزبه‌كان وه‌كـــو یه‌كـــه‌. چالاكوانانیش باس له‌وه‌ده‌كـــه‌ن كه‌ لایه‌نى 
كۆمه‌ڵایه‌تـــى و هـــۆز و عه‌شـــیره‌تگه‌ریی، له‌گـــه‌ڵ واســـته‌ و بونـــى پاڵپشـــتى حزبیـــی و راده‌ى گۆێڕایه‌ڵیی بۆ 

حـــزب، له‌دیارترین ئـــه‌و بنه‌مایانـــه‌ن كه‌ به‌رپرســـه‌كانى له‌ســـه‌ر داده‌نرێن.

شـــێوازى چاودێرییكردنـــى حزبه‌كان بـــۆ به‌ڕێوبه‌ره‌كان رون نییه‌، هه‌ســـت ناكرێـــت پلانێكـــى تایبه‌تیان هه‌بێت 
بـــۆ ئه‌م پرســـه‌، جگه‌ له‌ كۆمه‌ڵـــى دادگه‌ریی كـــه‌ به‌ڕێوبه‌ره‌كه‌ى ناچـــار ده‌كات مانگانه‌ راپۆرتـــى چالاكیه‌كانى 
بـــه‌رز بكاتـــه‌وه‌ بـــۆ حزب، ئه‌وانـــى دیكه‌ هیـــچ رێكارێكـــى رونیـــان نییـــه‌ و به‌پێـــی پێشـــهاته‌كان مامه‌ڵه‌یان 

ده‌كه‌ن. له‌ته‌كـــدا 

زۆرینـــه‌ى ره‌هـــای به‌ڕێوبـــه‌ره‌كان خـــول و راهێنـــان بۆ پـــه‌ره‌دان به‌ ئـــه‌دا و كاره‌كانیـــان نه‌بینیـــوه‌، ئه‌گه‌ر 
بینیبێتیـــان بـــه‌رده‌وام نه‌بـــوه‌ و زۆر كـــه‌م و ســـنوردار بوه‌.

به‌شـــێك لـــه‌ به‌ڕێوبـــه‌ره‌كان كێشـــه‌ى یاســـایی لـــه‌ دانانه‌كانیـــان هه‌یه‌ و بـــه‌ فلتـــه‌رى ئه‌نجومه‌نـــى پارێزگادا 
نه‌رۆشـــتون و له‌وێـــوه‌ ده‌نگیـــان پێنه‌دراوه‌.

به‌ڕێوبـــه‌ره‌كان بـــاس له‌وه‌ده‌كـــه‌ن كـــه‌ كێشـــه‌ى زۆری یاســـایی و كارگێڕییـــان هه‌یـــه‌، ئه‌ویـــش به‌هـــۆی ئه‌و 
گرفتانـــه‌ى كه‌ لـــه‌و روه‌وه‌ بونى هه‌یه‌، هـــه‌روه‌ك راوێژیان پێناكرێت له‌لایـــه‌ن پارله‌مانه‌وه‌ له‌كاتـــى ده‌رچواندنى 

ئه‌و یاســـایانه‌ى كه‌ په‌یوه‌ســـته‌ بـــه‌ كاره‌كانـــى ئه‌وانه‌وه‌.

ئـــه‌و  بـــه‌زۆری  لـــه‌كارى به‌ڕێوبه‌ره‌كانـــدا هه‌یـــه‌، ئه‌مـــه‌ش  ده‌ســـتوه‌ردانى حزبیـــی و كه‌ســـانى باڵاده‌ســـت 
به‌ڕێوبه‌رانـــه‌ جه‌ختیـــان لێكـــرده‌وه‌ كـــه‌ یه‌كێتـــى نیـــن.

یه‌كه‌م: ده‌ره‌نجامیه‌كه‌م: ده‌ره‌نجام

به‌شى دوه‌م: ده‌ره‌نجام و راسپارده‌كان

.

دوه‌م: راسپارده‌كاندوه‌م: راسپارده‌كان

1. پێویســـته‌ گۆڕانكاریـــی لـــه‌ رۆڵی حزب لـــه‌ ده‌ستنیشـــانكردنى به‌ڕێوبـــه‌ره‌ حكومیه‌كاندا 
به‌ یاســـا رێكبخرێـــت، ناكرێت بڕیـــاردان له‌ هه‌مو جومگـــه‌ حكومییه‌كان به‌بـــێ ره‌چاوكردنى 
شایســـته‌یی و لێهاتویـــی بدرێـــت به‌ده‌ســـت حزبـــه‌وه‌، به‌ڵكو ده‌بێـــت پۆڵێنكاریـــی بكرێت 
و به‌شـــێكى ســـنوردارى پۆســـته‌كان حزبـــه‌كان یه‌كلایـــی بكه‌نـــه‌وه‌، ئه‌وانـــى تـــر له‌ســـه‌ر 
بنه‌مـــاى پیشـــه‌یی و كێبڕكـــێ دیاریـــی بكرێـــن. له‌مه‌شـــدا پارله‌مانـــى كوردســـتان ده‌بێت 

رۆڵـــی هه‌بێـــت و یاســـای تایبه‌تمه‌نـــد به‌م بـــواره‌ گه‌ڵاڵـــه‌ بكات.

2. پێویســـته‌ پۆســـته‌كان به‌گشـــتى و به‌وانه‌شـــى كه‌ حزبـــه‌كان دیاریی ده‌كـــه‌ن، پێوه‌ریی 
یاســـایی و ئســـوڵییان بـــۆ ده‌ستنیشـــان بكرێـــت له‌ســـه‌ر بنه‌مـــاى بڕوانامه‌ و پســـپۆڕیی و 
شـــاره‌زایی و ئه‌زمـــون و ئاســـاڵانى خزمـــه‌ت و پله‌به‌نـــدى وه‌زیفـــی و ...هتـــد، ده‌رفه‌تـــى 
یه‌كســـان بدرێـــت به‌ هه‌مـــوان بۆ كێبڕكـــێ كردن لـــه‌ به‌ده‌ســـتهێنانى ئه‌و پۆســـتانه‌. ئه‌مه‌ 
جگـــه‌ لـــه‌وه‌ش ده‌بێـــت هه‌ندێـــك پۆســـتى دیكه‌ بـــه‌ هه‌ڵبژاردنى گشـــتى له‌ســـه‌ر ئاســـتی 
ئیـــداره‌ و قه‌زا ده‌ستنیشـــان بكرێت، له‌وانـــه‌: سه‌رپه‌رشـــتیاری ئیداره‌، قایمقام، ســـه‌رۆكى 

نى. ا ه‌و ر شا

٣. ئه‌گه‌رچـــی حزبه‌كانـــى گه‌رمیـــان حكومه‌تێكـــى بنكه‌فراوانیـــان پێكهێنـــاوه‌، بـــه‌ڵام هیچ 
ســـه‌كۆیه‌كیان نیه‌ له‌نێـــوان خۆیاندا بـــۆ هه‌ڵســـه‌نگاندنى حكومـــه‌ت و هاوپه‌یمانێتیه‌كه‌یان، 
به‌شـــێوه‌یه‌ك تائێســـتا لـــه‌و روه‌وه‌ هیـــچ كۆبونه‌وه‌یـــه‌ك له‌مـــاوه‌ى زیاتـــر لـــه‌ 6 ســـاڵی 
هاوپه‌یمانـــی نێـــوان ئـــه‌و چـــوار لایه‌نه‌ى كـــه‌ به‌شـــدارن له‌ حكومه‌تـــى خۆجێـــی گه‌رمیان 
)یه‌كێتـــى، گـــۆڕان، یه‌كگرتـــو و كۆمـــه‌ڵ( ئه‌نجام نـــه‌دراوه‌ له‌بـــاره‌ى ره‌وشـــى حكومه‌تى 
خۆجێی. بۆیه‌ پێشـــنیاز ده‌كه‌ین به‌ دروســـتكردنى ئه‌م ســـه‌كۆیه‌، یـــان گرێدانى كۆبونه‌وه‌ى 

خولیـــی “دوری” له‌نێـــوان ئـــه‌و لایه‌نانـــه‌ تایبه‌ت به‌ پرســـی حكومه‌تـــى خۆجێی.
٤. گرنـــگ و پێویســـته‌ هه‌مـــو فه‌رمانگه‌یـــه‌ك ده‌ســـته‌یه‌كى چاودێریـــی و راوێژكاریـــی لـــه‌ 
كۆمه‌ڵـــی مه‌ده‌نـــی و هاوڵاتیـــان هه‌بێت، كه‌ كاریـــان بریتیی بێـــت لـــه‌ چاودێرییكردنى ئه‌و 
له‌ژێـــر چاودێریـــی  كاره‌كان  بـــه‌  بـــره‌ودان  به‌مه‌به‌ســـتى  به‌ڕێوبه‌ره‌كـــه‌ى،  و  فه‌رمانگه‌یـــه‌ 

دا. هاوڵاتیان 
٥. پێویســـته‌ حكومـــه‌ت به‌ پلان و به‌رنامـــه‌وه‌ راهێنان و خـــول بـــۆ به‌ڕێوبه‌ره‌كانى ئه‌نجام 
بـــدات، هـــه‌ر وه‌زاره‌ته‌ و لـــه‌و روه‌وه‌ پلانى خـــۆی هه‌بێـــت و له‌رێگه‌یه‌وه‌ په‌ره‌ بـــه‌ توانا و 

بدرێت. به‌ڕێوبـــه‌ره‌كان  ئه‌داى 

نائســـوڵیی،  و  نایاســـایی  ده‌ســـتوه‌ردانى  نه‌هێشـــتنى  لـــه‌  جه‌ختبكرێتـــه‌وه‌  ده‌بێـــت   .٦
به‌تایبه‌تـــى له‌لایـــه‌ن حزب و به‌رپرســـانه‌وه‌ كـــه‌ كاره‌كان بـــه‌ ئاقارێكى نایاســـایی و خراپدا 

. ێت به‌ر
٧. پێشـــنیاز ده‌كه‌یـــن حكومـــه‌ت داوا لـــه‌ كۆمه‌ڵـــی مه‌ده‌نـــی و راگه‌یانـــدكاران و ده‌زگا 
میدیاییـــه‌كان بكات بـــۆ ئه‌نجامدانى راپرســـی و توێژینـــه‌وه‌ و به‌دواداچون له‌باره‌ى ئاســـتى 
به‌ڕێوبـــه‌ره‌كان، ئـــه‌و تێبینـــی و ســـه‌رنجانه‌ى هه‌یـــه‌ له‌ســـه‌ر به‌ڕێوبـــه‌ر و ده‌زگاكانیان به‌ 

هه‌نـــد وه‌ربگیرێـــت و كاریـــان له‌ســـه‌ر بكرێت.

٨. ده‌بێـــت بـــه‌ یاســـا و بـــه‌ رونـــى مـــاوه‌ى ده‌ســـه‌ڵاتى به‌ڕێوبـــه‌ره‌كان دیاریـــی بكرێت و 
پابه‌نـــد بـــن بـــه‌و كات و واده‌یه‌ى كـــه‌ دیاریـــی كراوه‌.

 ٩. گرنگـــه‌ حزبـــه‌كان لای خۆیانـــه‌وه‌ یه‌كـــه‌ و هۆبـــه‌ى تایبـــه‌ت به‌ چاودێریـــی حكومه‌ت و 
كادیـــره‌ حكومییه‌كانیـــان هه‌بێـــت، له‌ســـه‌ر بنه‌ماى راپـــۆرت و به‌دواداچون، هه‌ڵســـه‌نگاندن 
بـــۆ كار و ئاســـتى به‌ڕێوبه‌ره‌كانیـــان بكـــه‌ن و پێشـــنیاز و ره‌خنه‌ و داواكاری بـــۆ بخه‌نه‌ڕو.

* ستافى یه‌كه‌ى چاودێرى حكومه‌تى خۆجێی گه‌رمیان:
1. ئه‌حمه‌د حه‌مید وه‌لی

2. زریان محه‌مه‌د
3. رێناس ساڵح

 بۆ په‌یوه‌ندى
 07702303676 - 07480207400

 Radiodeng@yahoo.com
 yakaychawderigarmyan@gmail.com

www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 
گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

* ئامانجى یه‌كه‌
1. بره‌ودان به‌ پرۆسه‌ى چاودێرییكردن وه‌كو بنه‌مایه‌كى گرنگ له‌ 

پیاده‌كردنى حكومه‌تی پێشكه‌وتو و دیموكراسی.
2. دروســتكردنى كۆده‌نگى له‌گه‌ڵ ده‌زگا حكومیه‌كان به‌مه‌به‌ستى 
دروســتكردنى فشــار بــۆ ئه‌نجامدانى پــرۆژه‌ى خزمه‌تگوزاریی بۆ 

ده‌ڤه‌ره‌كه‌.
3. به‌دواداچونكردن بۆ كێشــه‌و گرفته‌كان و ده‌ستنیشانكردنیان و 
ئاراسته‌كردنى بۆ لایه‌نه‌ فه‌رمیه‌كان، به‌مه‌به‌ستى چاره‌سه‌ركردنیان.
4. دروستكردنى رایه‌ڵه‌و پته‌وكردنى له‌نێوان هاوڵاتیان و حكومه‌ت 
دا، هه‌روه‌ها هێنانه‌ ئاراى لێكتێگه‌یشتنێكى باشتر له‌نێوان هه‌ردولا 

له‌روى دابینكردنى خزمه‌تگوزاریه‌كانه‌وه‌.


